
FÓTBÓLTUR

Dámar 
best Gilla á 
vonginum
Í Bergen siga tey, 
at hóast tey end­
aðu nummar tvey í 
fjør, so eru tey til­
vitað um, at liðið 
enn er í menning.

Sjálvandi hevði tað 
verið deiligt at klára 
eitt pláss hægri í ár, 
men vit eru nøgd, um 
vit aftur í ár kunnu 
kappast í toppinum 
og tryggja okkum evr­
opiska luttøku aftur 
næsta ár, meðan liðið 
heldur á at menna seg, 
sigur Roger Lillebøe 
Hansen, leiðari í Bat­
aljonen, fjepparafelag­
ið hjá Brann.

Hann sigur, at tey 
í felagnum gleða seg 
til aftur at sleppa at 
spæla evropiskan fót­
bólt.

– Eg haldi, at vit 
hava ein spælistíl, sum 
hóskar væl til evrop­
isku kappingarnar og 
vóna, at vit klára okk­
um væl. Vit hava góð 
minnir frá evropisku 
kappingunum, vit 
hava spælt í áður, sig­
ur hann.

Gilli Sørensen skifti 
til norska stórfelagið í 
august í fjør, tá norska 
kappingin var okkurt 
um hálvrunnin. Roger 
Lillebøe Hansen sigur, 
at fjeppararnir hava 
tikið føroyska lands­
liðsspælaran til sín og 
at hann er væl dámdur 
millum fjeppararnar 
og í felagnum.

– Hann hevur skift 
eitt sindur millum at 
spæla á vonginum og 
á bakkinum, men eg 
skal ikki dylja fyri, at 
mær dámar betri, tá 
hann spælir á vongin­
um. Í stórsteypadyst­
inum móti Rosenborg 
mikukvøldið spældi 
hann heilt ok á høgra 
bakki, men styrkin 
hjá honum er longri 
frammi. Hann søkir 
altíð móti málinum, 
er øgiliga beinleiðis og 
skjótur. At hann eisini 
er góður í verjuspælin­
um er bara eitt pluss, 
sigur leiðarin fyri Bat­
aljonen. 

Danjal av Rana

Norskur fótbóltur er í einum 
veruligum aldudali. Norsk 
feløg hava ikki gjørt nakrar 
skreytir í Evropa hesa øldina 
og norska landsliðið hevur 
ikki luttikið í einum enda­
spælið síðani EM í 2000 í 
Belgia og Hollandi. Norskir 
fótbóltsfjepparar leita tí 
aftur í søguna, tá teir skulu 
tosa um fótbólt og eru tað tá 
tey bæði undrini, sum oftast 
verður trivið í aftur í. 

Undrið í Milan
Í fleiri ártíggju var Rosen­
borg einaráðandi í norskum 
fótbólti. Frá 1988 til 2004 
vinnur Rosenborg 15 ferð­
ir norska meistaraheitið 
og seks steypafinalur. Við 
jøvnum millumbilum vakti 
liðið eisini ans í evropisku 
kappingunum. Í 1996 bleiv 
Rosenborg fyrsta norska lið 
at vinna seg í bólkaspælið í 
Champions League og í 1997 
megnaði tað at vinna seg 
í kvartfinaluna, tá Rosen­
borg vann 2-1 móti italska 
stórfelagnum AC Milan á 
San Siro-vøllinum í Milan. 
Úrslitið hevði við sær, at 
Rosenborg, sum fyrsta og 
einasta norska lið, megnaði 
at vinna seg í kvartfinaluna 
í Champions League. Í kvart­
finaluni í 1997 møta norsku 
meistararnir hinum italska 
stórfelagnum, Juventus. 1-1 
á Lerkendal í Tróndheimi 
varð tó ikki nokk. Á Stadio 
dell’Alpi í Torino vinnur 
Juventus 2-0.

Undrið í Marseille
Tað er ikki bara Rosenborg, 
sum setir Noreg á heims­
kortið innan fótbólt hesi 
árini. Í 1994 leiðir Egil Drillo 
Olsen norska landsliðið til 
HM fyri fyrstu ferð síðani 
1938. Norska landsliðið skap­
ar eina heimssensatión, tá 
teir í Marseille vinna 2-1 á 
Brasil í HM í 1998. Tað skal 
sigast, at Brasil longu hevði 
tryggjað sær víðari luttøku 
úr bólkaspælinum áðrenn 
hendan dystin, og at teir 
vunnu seg líka í finaluna, 
har teir taptu móti Frak­
landi. Kortini minnast allir 
norðmenn, hvar teir vóru, 

tá Kjetil Rekdal skoraði 
sigursmálið upp á brots­
spark og sendi Noreg víðari 
í kappingini. Í 2000 luttók 
Noreg í EM í Belgia og Hol­
landi. Aftur hesaferð skaptu 
teir eitt óvæntað úrslit, tá 
teir vunnu 1-0 móti Spania. 
Kortini komu teir ikki víðari 
úr bólkaspælinum. Síðani tá 
hevur Noreg ongantíð verið 
í einum HM- ella EM-enda­
spælið.

Rosenborg tykist í stór­
an mun at hava verið 
lokomotivið, sum hevur 
drigið norskan fótbólt við 
sær. Hesa tíðina kundi tú 
tala fyri, at norska lands­
kappingin kanska var hin 
sterkasta í norðurlondum. 
So er ikki í dag. Seinastu 10 
árini er glansurin farin av 
bæði RBK og norskum fót­
bólti sum heild. Úrslitini hjá 
landsliðnum hava verið út 
av lagi vánalig, so vánalig, at 
Noreg í løtuni liggur aftan 
fyri Føroyar á styrkislistan­
um hjá FIFA.

Hetjan kemur heim

Í 2011 verður ein av stóru 
norsku landsliðshetjunum, 
Ole Gunnar Solskjær, settur 
sum venjari hjá Molde Fot­
ballklubb. Rosenborg hevur 
vunnið meistaraheitið tvey 
ár á rað nú, men fyrrver­
andi Manchester United-
leikarin steðgar sigursrøðini. 
Í 2011 og 2012 gerst Molde 
norskur meistari og í 2013 
steypavinnari. Ole Gunnar 
Solskjær fer tá til Cardiffí 
Onglandi, men har gekk 
ikki meiri enn næstbest hjá 
honum, og hann bleiv skjótt 
uppsagdur. Í 2015 kom hann 
aftur til Molde, men í hans­
ara fráveru tykist Rosen­
borg hava yvirtikið trónuna 
í norskum fótbólti aftur.

Vónirnar eru stórar til 
Rosenborg, men eisini til av­
bjóðararnar, hóast teir all­
ir siga seg royna at menna 
nýggj lið til komandi av­
bjóðingar. Brann og Gilli 
Sørensen endaðu nummar 
tvey í fjør, Molde og Ole 
Gunnar Solskjær nummar 
fimm. Ronny Deila, sum 

vann norsku landskapping­
ina við Strømgodset í 2013, 
áðrenn hann fór til Celtic, er 

nú settur sum venjari í Våler­
enga.

Eitt nýtt vár
Sigursvanda felagið úr 
Tróndheimi hevur aftur nú 
vunnið norsku landskapp­
ingini tvey ár á rað sera 
sannførandi. 12 stig vóru á 
muni millum RBK og Strøm­
godset á øðrum plássi í 2015 
og heili 15 stig vóru mill­
um RBK á fyrsta plássi og 
Brann á øðrum plássi í fjør. 
Í Tróndheimi eru tey aftur 
farin at tosa um stórheits­
tíðina í 90’unum, tá Niels 
Arne Eggen stóð á odda fyri 
liðnum. Síðani 2002 hevur 
Rosenborg skift venjara 11 
ferðir, men vónirnar eru, at 
núverandi venjarin, Kåre 
Ingebrigtsen, skal megna at 
føra liðið inn í eina nýggja 
gull-øld. Við sær í ár hevur 
hann fingið donsku stjørn­
una Nicklas Bendtner, sum 
eftir nøkur løk ár í millum 
annað Nottingham Forest 
og Wolfsburg, vónar at fáa 
gongd á málskjótingina aft­
ur.

Tað verður upp til Gilla 
Rólantsson og Sonna Ragnar 
Nattestad at steðga teimum.

Norskur fótbóltur hevði sera góð úrslit at vísa á í seinnu helvt 
í 90’unum. Síðani hevur tað bara gingið ein veg.

ROSENBORG ER 
LOKOMOTIVIÐ

Eftir nøkur løk ár síðani hann fór úr Arsenal, vónar Nicklas Bendtner at fóta 
sær í Rosenborg. Hann byrjaði kappingarárið við einum máli í gjár.

Gilli Rólantsson fekk 
eina dreymabyrjan í 
norsku landskappingini 
sunnudagin, tá hann eft­
ir einans 16 sekundir í 
seinna hálvleiki sendi ein 
høgan bólt aftur um verj­
una hjá Tromsø. Fyrstur 
á bóltinum var Jakob Or­
lov, sum lobbaði bóltin 
upp um málmannin hjá 
Tromsø.

Tá helt tó ikki heilt 
inn. Í seinasta minutti 
javnaði Tromsø og so 
fingu liðini eitt stig hvør. 
Gilli Rólantsson bleiv út­
skiftur í 88. minutti.

Hitt føroyingafelagið 
avgreiddi sín setning. 
Molde vann 1-0 í lokal­
uppgerðini móti Kristi­
ansund. Sonni Ragnar 
Nattestad spældi ikki, 
tí hann sum kunnugt er 
skaddur. 

Stóra stjørnan í norsk­
um fótbólti, Nicklas 
Bendtner, fekk eisini eina 
góða byrjan í norskum 
fótbólti. Í 57. minutti skor­
aði hann fyrsta málið í 3-0 
heimasigrinum hjá Ros­
enborg móti Odd, sum 
endaði nummar trý í fjør.

GILLI VIÐ 
MÁLGEVANDI


